
oShadhIsUktam

ಓಷಧೀಸೂಕ್ತಂ

ಋಗ್ವೇದಸಂಹಿತಾಯಾಂ ದಶಮಂ ಮಂಡಲಂ,ಸಪ್ತನವತಿತಮಂ ಸೂಕ್ತಂ .

ಋಷೀ ಭಿಷಗಾಥರ್ವಣಃ ..ದೇವತಾ ಓಷಧೀಸ್ತುತಿಃ ,ಓಷಧಿಸಮುಹ
ಛಂದ 1 2 4-7 11 17ಅನುಷ್ಟುಪ್, 3 9 12 22 23ನಿಚೃದನುಷ್ಟುಪ್,

8 10 13-16 18-21ವಿರಾಡನುಷ್ಟುಪ್ ..ಸ್ವರ ಗಾಂಧಾರಃ ..
ಯಾ ಓಷಧೀಃ ಪೂರ್ವಾ ಜಾತಾ ದೇವೇಭ್ಯಸ್ತ್ರಿಯು॒ಗಂ ಪು॒ರಾ .

ಮನೈ ನು ಬ॒ಭ್ರೂಣಾ॑ಮ॒ಹಂ ಶ॒ತಂ ಧಾಮಾನಿ ಸ॒ಪ್ತ ಚ॑ .. 10.097.01

ಶ॒ತಂ ವೋ ಅಂಬ ಧಾಮಾ॑ನಿ ಸ॒ಹಸ್ರಮು॒ತ ವೋ ರುಹಃ .
ಅಧಾ ಶತಕ್ರತ್ವೋ ಯೂಯಮಿಮಂಮೇ॑ ಅಗ॒ದಂ ಕೃತ .. 10.097.02

ಓಷಧೀಃ॒ ಪ್ರತಿ॑ ಮೋದಧ್ವಂ॒ ಪುಷ್ಪ॑ವತೀಃ ಪ್ರ॒ಸೂವ॑ರೀಃ .
ಅಶ್ವಾ ಇವ ಸ॒ಜಿತ್ವ॑ರೀರ್ವೀ॒ರುಧಃ ಪಾರಯಿಷ್ಣ್ವಃ॑ .. 10.097.03
ಓಷಧೀ॒ರಿತಿ ಮಾತರ॒ಸ್ತದ್ವೋ ದೇವೀ॒ರುಪ ಬ್ರುವೇ .

ಸ॒ನೇಯ॒ಮಶ್ವಂ ಗಾಂ ವಾಸ ಆ॒ತ್ಮಾನಂ ತವ॑ ಪೂರುಷ .. 10.097.04

ಅ॒ಶ್ವ॒ತ್ಥೇ ವೋ॑ ನಿ॒ಷದ॑ನಂ ಪ॒ರ್ಣೇ ವೋ॑ ವಸ॒ತಿಷ್ಕೃ॒ತಾ .

ಗೋ॒ಭಾಜ ಇತ್ಕಿಲಾಸಥ॒ ಯತ್ಸನವಥ॒ ಪೂರು॑ಷಂ .. 10.097.05

ಯತ್ರೌಷಧೀಃ ಸ॒ಮಗ್ಮತ॒ ರಾಜಾ॑ನಃ॒ ಸಮಿ॑ತಾವಿವ .

ವಿಪ್ರಃ ಸ ಉ॑ಚ್ಯತೇ ಭ॒ಿಷಗ್ರ॑ಕ್ಷೋ॒ಹಾಮೀ॑ವ॒ಚಾತ॑ನಃ .. 10.097.06
ಅ॒ಶ್ವಾವ॒ತೀಂ ಸೋಮಾವ॒ತೀಮೂರ್ಜಯಂತೀ॒ಮುದೋಜಸಂ .

ಆವಿತ್ಸಿ ಸರ್ವಾ ಓಷ॑ಧೀರಸ್ಮಾ ಅ॑ರಿ॒ಷ್ಟತಾತಯೇ .. 10.097.07

ಉಚ್ಛುಷ್ಮಾ॒ ಓಷ॑ಧೀನಾಂ ಗಾವೋ ಗೋ॒ಷ್ಠಾದಿ॑ವೇರತೇ .

ಧನಂ ಸನಿ॒ಷ್ಯಂತೀನಾಮಾ॒ತ್ಮಾನಂ ತವ॑ ಪೂರುಷ .. 10.097.08

ಇಷ್ಕೃತಿ॒ರ್ನಾಮ ವೋ ಮಾತಾಥೋ ಯೂಯಂ ಸ್ಥ॒ ನಿಷ್ಕೃ॑ತೀಃ .
ಸೀರಾಃ ಪ॑ತ॒ತ್ರಿಣೀಃ ಸ್ಥನ ಯದಾ॒ಮಯ॑ತಿ॒ ನಿಷ್ಕೃ॑ಥ .. 10.097.09

ಅತಿ ವಿಶ್ವಾಃ॑ ಪರಿ॒ಷ್ಠಾಃ ಸ್ತೇನ ಇ॑ವ ವ್ರ॒ಜಮ॑ಕ್ರಮುಃ .
ಓಷಧೀಃ॒ ಪ್ರಾಚುಚ್ಯವು॒ರ್ಯತ್ಕಿಂ ಚ॑ ತ॒ನ್ವೋ3 ॒॑ ರಪಃ॑ .. 10.097.10
ಯದಿಮಾ ವಾಜಯ॑ನ್ನ॒ಹಮೋಷ॑ಧೀರ್ಹಸ್ತ॑ ಆದಧೇ .

ಆ॒ತ್ಮಾ ಯಕ್ಷ್ಮ॑ಸ್ಯ ನಶ್ಯತಿ ಪು॒ರಾ ಜೀ॑ವ॒ಗೃಭೋ॑ ಯಥಾ .. 10.097.11

ಯಸ್ಯೌಷಧೀಃ ಪ್ರಸರ್ಪ॒ಥಾಂಗಮಂಗಂ॒ ಪರುಷ್ಪರುಃ .
ತತೋ॒ ಯಕ್ಷ್ಮಂ ವಿ ಬಾ॑ಧಧ್ವ ಉ॒ಗ್ರೋ ಮ॑ಧ್ಯಮ॒ಶೀರಿವ .. 10.097.12

ಸಾ॒ಕಂ ಯ॑ಕ್ಷ್ಮ॒ ಪ್ರ ಪ॑ತ॒ ಚಾಷೇ॑ಣ ಕಿಕಿದೀವಿನಾ॑ .
ಸಾ॒ಕಂ ವಾತಸ್ಯ ಧ್ರಾಜ್ಯಾ॑ ಸಾ॒ಕಂ ನ॑ಶ್ಯ ನಿ॒ಹಾಕಯಾ .. 10.097.13

ಅ॒ನ್ಯಾ ವೋ ಅ॒ನ್ಯಾಮ॑ವತ್ವ॒ನ್ಯಾನ್ಯಸ್ಯಾ ಉಪಾವತ .

ತಾಃ ಸರ್ವಾಃ ಸಂವಿದಾ॒ನಾ ಇ॒ದಂ ಮೇ॒ ಪ್ರಾವತಾ॒ ವಚಃ .. 10.097.14
ಯಾಃ ಫ॒ಲಿನೀ॒ರ್ಯಾ ಅ॑ಫ॒ಲಾ ಅ॑ಪುಷ್ಪಾ ಯಾಶ್ಚ ಪುಷ್ಪಿಣೀಃ॑ .
ಬೃಹ॒ಸ್ಪತಿಪ್ರಸೂತಾಸ್ತಾ ನೋ ಮುಂಚಂ॒ತ್ವಂಹಸಃ .. 10.097.15
ಮುಂ॒ಚಂತು ಮಾ ಶಪಥ್ಯಾ॒3 ॒॑ದಥೋ ವರುಣ್ಯಾದು॒ತ .

ಅಥೋ॑ ಯ॒ಮಸ್ಯ ಪಡ್ಬೀಶಾತ್ಸರ್ವ॑ಸ್ಮಾದ್ದೇವಕಿಲ್ಬಿಷಾತ್ .. 10.097.16

ಅ॒ವ॒ಪತಂ॑ತೀರವದಂದಿವ ಓಷಧಯಸ್ಪರಿ .

ಯಂ ಜೀ॒ವಮಶ್ನವಾ॑ಮಹೈ ನ ಸ ರಿ॑ಷ್ಯಾತಿ॒ ಪೂರುಷಃ .. 10.097.17
ಯಾ ಓಷಧೀಃ ಸೋಮ॑ರಾಜ್ಞೀರ್ಬಹ್ವೀಃ ಶ॒ತವಿಚಕ್ಷಣಾಃ .
ತಾಸಾಂ ತ್ವಮ॑ಸ್ಯುತ್ತ॒ಮಾರಂ ಕಾಮಾ॑ಯ॒ ಶಂ ಹೃ॒ದೇ .. 10.097.18

ಯಾ ಓಷಧೀಃ ಸೋಮ॑ರಾಜ್ಞೀರ್ವಿಷ್ಠಿತಾಃ ಪೃಥಿವೀಮನು॑ .
ಬೃಹ॒ಸ್ಪತಿಪ್ರಸೂತಾ ಅ॒ಸ್ಯೈ ಸಂ ದ॑ತ್ತ ವೀರ್ಯಂ .. 10.097.19

ಮಾ ವೋ ರಿಷತ್ಖನಿತಾ ಯಸ್ಮೈ ಚಾಹಂ ಖನಾಮಿ ವಃ .
ದ್ವಿಪಚ್ಚತು॑ಷ್ಪದಸ್ಮಾಕಂ ಸರ್ವಮಸ್ತ್ವನಾತುರಂ .. 10.097.20

ಯಾಶ್ಚೇದಮುಪಶೃ॒ಣ್ವಂತಿ ಯಾಶ್ಚ ದೂ॒ರಂ ಪರಾಗತಾಃ .
ಸರ್ವಾಃ ಸಂಗತ್ಯ॑ ವೀರುಧೋಽಸ್ಯೈ ಸಂ ದ॑ತ್ತ ವೀರ್ಯಂ .. 10.097.21

ಓಷಧಯಃ ಸಂ ವ॑ದಂತೇ ಸೋಮೇನ ಸ॒ಹ ರಾಜ್ಞಾ .

ಯಸ್ಮೈ ಕೃಣೋತಿ॑ ಬ್ರಾಹ್ಮ॒ಣಸ್ತಂ ರಾಜನ್ಪಾರಯಾಮಸಿ .. 10.097.22

ತ್ವಮು॑ತ್ತಮಾಸ್ಯೋಷಧೇ॒ ತವ॑ ವೃಕ್ಷಾ ಉಪ॑ಸ್ತಯಃ .
ಉಪಸ್ತಿರಸ್ತು॒ ಸೋ3॒॑ಽಸ್ಮಾಕಂ॒ಯೋ ಅ॒ಸ್ಮಾಁ  ಅ॑ಭ॒ಿದಾಸತಿ .. 10.097.23

ಸ್ವರರಹಿತಂ .

ಯಾ ಓಷಧೀಃ ಪೂರ್ವಾ ಜಾತಾ ದೇವೇಭ್ಯಸ್ತ್ರಿಯುಗಂ ಪುರಾ .

ಮನೈ ನು ಬಭ್ರೂಣಾಮಹಂ ಶತಂ ಧಾಮಾನಿ ಸಪ್ತ ಚ .. 10.097.01

ಶತಂ ವೋ ಅಂಬ ಧಾಮಾನಿ ಸಹಸ್ರಮುತ ವೋ ರುಹಃ .
ಅಧಾ ಶತಕ್ರತ್ವೋ ಯೂಯಮಿಮಂಮೇ ಅಗದಂ ಕೃತ .. 10.097.02

ಓಷಧೀಃ ಪ್ರತಿಮೋದಧ್ವಂ ಪುಷ್ಪವತೀಃ ಪ್ರಸೂವರೀಃ .
ಅಶ್ವಾ ಇವ ಸಜಿತ್ವರೀರ್ವೀರುಧಃ ಪಾರಯಿಷ್ಣ್ವಃ .. 10.097.03

2 sanskritdocuments.org

ಓಷಧೀರಿತಿ ಮಾತರಸ್ತದ್ವೋ ದೇವೀರುಪ ಬ್ರುವೇ .

ಸನೇಯಮಶ್ವಂ ಗಾಂ ವಾಸ ಆತ್ಮಾನಂ ತವ ಪೂರುಷ .. 10.097.04

ಅಶ್ವತ್ಥೇ ವೋ ನಿಷದನಂ ಪರ್ಣೇ ವೋ ವಸತಿಷ್ಕೃತಾ .

ಗೋಭಾಜ ಇತ್ಕಿಲಾಸಥಯತ್ಸನವಥ ಪೂರುಷಂ .. 10.097.05

ಯತ್ರೌಷಧೀಃ ಸಮಗ್ಮತ ರಾಜಾನಃ ಸಮಿತಾವಿವ .

ವಿಪ್ರಃ ಸ ಉಚ್ಯತೇ ಭಿಷಗ್ರಕ್ಷೋಹಾಮೀವಚಾತನಃ .. 10.097.06
ಅಶ್ವಾವತೀಂ ಸೋಮಾವತೀಮೂರ್ಜಯಂತೀಮುದೋಜಸಂ .

ಆವಿತ್ಸಿ ಸರ್ವಾ ಓಷಧೀರಸ್ಮಾ ಅರಿಷ್ಟತಾತಯೇ .. 10.097.07

ಉಚ್ಛುಷ್ಮಾ ಓಷಧೀನಾಂ ಗಾವೋ ಗೋಷ್ಠಾದಿವೇರತೇ .

ಧನಂ ಸನಿಷ್ಯಂತೀನಾಮಾತ್ಮಾನಂ ತವ ಪೂರುಷ .. 10.097.08

ಇಷ್ಕೃತಿರ್ನಾಮ ವೋ ಮಾತಾಥೋ ಯೂಯಂ ಸ್ಥ ನಿಷ್ಕೃತೀಃ .
ಸೀರಾಃ ಪತತ್ರಿಣೀಃ ಸ್ಥನ ಯದಾಮಯತಿ ನಿಷ್ಕೃಥ .. 10.097.09

ಅತಿ ವಿಶ್ವಾಃ ಪರಿಷ್ಠಾಃ ಸ್ತೇನ ಇವ ವ್ರಜಮಕ್ರಮುಃ .
ಓಷಧೀಃ ಪ್ರಾಚುಚ್ಯವುರ್ಯತ್ಕಿಂ ಚ ತನ್ವೋ3 ರಪಃ .. 10.097.10
ಯದಿಮಾ ವಾಜಯನ್ನಹಮೋಷಧೀರ್ಹಸ್ತ ಆದಧೇ .

ಆತ್ಮಾ ಯಕ್ಷ್ಮಸ್ಯ ನಶ್ಯತಿ ಪುರಾ ಜೀವಗೃಭೋ ಯಥಾ .. 10.097.11

ಯಸ್ಯೌಷಧೀಃ ಪ್ರಸರ್ಪಥಾಂಗಮಂಗಂ ಪರುಷ್ಪರುಃ .
ತತೋ ಯಕ್ಷ್ಮಂ ವಿ ಬಾಧಧ್ವ ಉಗ್ರೋ ಮಧ್ಯಮಶೀರಿವ .. 10.097.12

ಸಾಕಂ ಯಕ್ಷ್ಮ ಪ್ರ ಪತ ಚಾಷೇಣ ಕಿಕಿದೀವಿನಾ .

ಸಾಕಂ ವಾತಸ್ಯ ಧ್ರಾಜ್ಯಾ ಸಾಕಂ ನಶ್ಯ ನಿಹಾಕಯಾ .. 10.097.13

ಅನ್ಯಾ ವೋ ಅನ್ಯಾಮವತ್ವನ್ಯಾನ್ಯಸ್ಯಾ ಉಪಾವತ .

ತಾಃ ಸರ್ವಾಃ ಸಂವಿದಾನಾ ಇದಂ ಮೇ ಪ್ರಾವತಾ ವಚಃ .. 10.097.14
ಯಾಃ ಫಲಿನೀರ್ಯಾ ಅಫಲಾ ಅಪುಷ್ಪಾ ಯಾಶ್ಚ ಪುಷ್ಪಿಣೀಃ .
ಬೃಹಸ್ಪತಿಪ್ರಸೂತಾಸ್ತಾ ನೋ ಮುಂಚಂತ್ವಂಹಸಃ .. 10.097.15
ಮುಂಚಂತು ಮಾ ಶಪಥ್ಯಾ3ದಥೋ ವರುಣ್ಯಾದುತ .

ಅಥೋಯಮಸ್ಯ ಪಡ್ಬೀಶಾತ್ಸರ್ವಸ್ಮಾದ್ದೇವಕಿಲ್ಬಿಷಾತ್ .. 10.097.16

ಅವಪತಂತೀರವದಂದಿವ ಓಷಧಯಸ್ಪರಿ .

ಯಂ ಜೀವಮಶ್ನವಾಮಹೈ ನ ಸ ರಿಷ್ಯಾತಿ ಪೂರುಷಃ .. 10.097.17
ಯಾ ಓಷಧೀಃ ಸೋಮರಾಜ್ಞೀರ್ಬಹ್ವೀಃ ಶತವಿಚಕ್ಷಣಾಃ .
ತಾಸಾಂ ತ್ವಮಸ್ಯುತ್ತಮಾರಂ ಕಾಮಾಯ ಶಂ ಹೃದೇ .. 10.097.18

ಯಾ ಓಷಧೀಃ ಸೋಮರಾಜ್ಞೀರ್ವಿಷ್ಠಿತಾಃ ಪೃಥಿವೀಮನು .

ಬೃಹಸ್ಪತಿಪ್ರಸೂತಾ ಅಸ್ಯೈ ಸಂ ದತ್ತ ವೀರ್ಯಂ .. 10.097.19

ಮಾ ವೋ ರಿಷತ್ಖನಿತಾ ಯಸ್ಮೈ ಚಾಹಂ ಖನಾಮಿ ವಃ .
ದ್ವಿಪಚ್ಚತುಷ್ಪದಸ್ಮಾಕಂ ಸರ್ವಮಸ್ತ್ವನಾತುರಂ .. 10.097.20

ಯಾಶ್ಚೇದಮುಪಶೃಣ್ವಂತಿ ಯಾಶ್ಚ ದೂರಂ ಪರಾಗತಾಃ .
ಸರ್ವಾಃ ಸಂಗತ್ಯ ವೀರುಧೋಽಸ್ಯೈ ಸಂ ದತ್ತ ವೀರ್ಯಂ .. 10.097.21

ಓಷಧಯಃ ಸಂ ವದಂತೇ ಸೋಮೇನ ಸಹ ರಾಜ್ಞಾ .

ಯಸ್ಮೈ ಕೃಣೋತಿ ಬ್ರಾಹ್ಮಣಸ್ತಂ ರಾಜನ್ಪಾರಯಾಮಸಿ .. 10.097.22

ತ್ವಮುತ್ತಮಾಸ್ಯೋಷಧೇ ತವ ವೃಕ್ಷಾ ಉಪಸ್ತಯಃ .
ಉಪಸ್ತಿರಸ್ತು ಸೋ3ಽಸ್ಮಾಕಂಯೋ ಅಸ್ಮಾಁ  ಅಭಿದಾಸತಿ .. 10.097.23

